
 
Sujet 08: Plakatwänd ohni Änd 

 
Im Herbscht hän mir unseri Velos welle bim Velo-Zürcher go fligge 

dert acho, hän mir ebbis total sonderbars miesse erbligge 
„Dä isch nimm do“ rieft unser Horscht und säit verzwiflet „oje“ 

do schafft jetzt dr de Courten vo de SVP 
 

Straumann, Janiak und wie si alli häisse 
dien vo de Plakatwänd abe gnäisse 

Wurde si hit no derte schto 
wurdsch vo unsere Fasnacht nit mitbiko 

 
Bader, Miesch, de Courten und Co. 

hän sich beworbe um in Nationalrot z’cho 
Euse Erich het in Ständerot welle 

isch aber immer no am Schöfli zelle 
 

„Ich bi de schöni Rufi Werni vo Oberwil und will uf Bärn!“ 
jo Werni, vo dir ghöre mir das bsunders gärn 

Duesch du uns denn no es Wyyli zahle 
denn wisse mir es sin Nationalrotswahle 

 
Zahlt de Rufi Werni uns nim de Wyy 

denn wäisch die Wahle sin verbi 
 
 

„No de Wahle isch vor de Wahle“, het de Rufi Werni dänggt 
und sini Rufi noch Bärn-Plakat nur ungärn abghängt 
Mit de Zyt hesch aber au de Werni miesse go sueche 

zum Wage baue hän mir sini Plakat aber no chenne bruche 
 

Duet me sich bi de SVP verspekuliere  
und wieder emol käini andere Mäinige akzeptiere 

Denn mien au die irgendwenn kapiere 
dass es nur mit Deubele nit cha funktioniere 

 
An alli die wo nit wänn dängge 

duet d’SVP jetzt öppis verschängge 
Gisch immer de andere Schuld und hesch käi Ziel 

gids do es SVP-Schwarz-Schof-Usegingg-Spiel  
 

Wissi oder schwarzi Schof sin uns egal 
Nur bruni Schof sin für uns fatal 

 
 

Gingge, gingge, gingge, gingge 
use mit, au wenn sie hingge 

De kasch doch Gschäft nit ungschtört längge 
Wenn‘s no Mensche git wo andersch dängge 

 
Wählsch du mi, denn wähl ich di 

wählsch du ihn, denn wähl ich sie 
Wählsch bi dene, bisch derbi 

wählsch bi de andere, denn isch‘s verbi 
Wählsch du uns, denn chasch sicher si 

denn die negschte Wahle kemme gli 
Uf D’Spezi chasch zelle, us guetem Grund 

mir mache Fasnacht, egal was chunt 
  

www.dspezi.ch 


